
						Oddi ar Wicidestun

					

					


					
					
					Gwirwyd y dudalen hon
Clywsai lawer gan ei mam am y decline yn dilyn
teuluoedd, a daeth i'w chof am gyfnither i fam Beti
fu farw o'r darfodedigaeth rhywle yng ngoror Maesyfed,
ac am ewythr iddi, ochr ei thad, a ddaeth i'w angau
o doriad gwaed disymwth.

Dygwyd i'r bwrdd felly holl ddoluriau ac anhwylderau
teulu Hendrebolon am dair cenhedlaeth, a rhwng
popeth ni wnai Mari ddim ond ofni y gwaethaf am ei
chyfeilles hefyd.

Ond camsyniol fu darogan Mari wedi'r cwbl. Aeth
bywyd yr awyr agored ar arhosfa ddefaid y Fforest
Fawr yn drech na rhestr afiechydon y teulu i gyd,
ac oddigerth y llonder ysbryd bywiog a'i nodweddai
gynt, daeth gwedd gynefin Beti yn ol iddi eto.

		 Golygwyd y dudalen hon ddiwethaf ar 20 Mehefin 2022, am 07:40.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

